
KOLABORASI STRATEGIK ANTARA UUM DAN CIMB  

 
UUM ONLINE:  Kuala Lumpur - Prof. Dato' Dr. Ahmad Bashawir Abdul Ghani, Naib Canselor 
UUM telah melakukan kunjungan hormat kepada YM Tengku Dato' Sri Zafrul Aziz, Group 
CEO, CIMB Group Holdings Berhad baru-baru ini.  
 
Sesi kunjungan hormat ini telah diadakan bagi membincangkan kerjasama strategik yang 
melibatkan UUM dan CIMB.  
 
CIMB adalah rakan industri yang sangat penting bagi UUM dengan adanya CIMB Professorial 
Chair di Pusat Pengajian Ekonomi, Kewangan dan Perbankan. CIMB telah menyumbang dana 
endowmen kepada UUM pada tahun 1997 dalam menyokong pembangunan aktiviti 
kesarjanaan dalam bidang kewangan dan perbankan. 
 
Melalui sesi perbincangan ini, kedua-dua belah pihak telah bersetuju untuk memperkasakan 
kerjasama UUM-CIMB melalui pelaksanaan program-program yang memberi impak tinggi 
kepada semua pemegang taruh di kedua-dua entiti organisasi ini.  
 
CIMB menyatakan program CSR CIMB perlu mengikut tonggak yang telah digariskan oleh 
CIMB Foundation.  

Sejajar dengan demografi pelajar UUM yang ramai dari kumpulan B40, UUM mengutarakan 
cadangan untuk menjalankan program incubator usahawan bagi membantu pelajar dari 
kumpulan B40 menjana pendapatan sepanjang pengajian mereka di UUM.  
 
Pihak UUM akan menyediakan kertas cadangan lengkap kepada CIMB dalam masa terdekat. 
Semua program yang akan dipantau melalui KPI yang akan ditetapkan bersama oleh CIMB 
dan UUM. 
 
Naib Canselor UUM turut menjemput pegawai-pegawai CIMB untuk hadir ke CIMB 
Professorial Chair Public Lecture yang akan disampaikan oleh Prof. Dr. Jonathan Baten di 
PNB Perdana Hotel, Kuala Lumpur pada 30 September ini.  
 
Menurut Naib Canselor, UUM amat menghargai kepercayaan dan kerjasama yang telah 
diberikan oleh pihak CIMB sejak tahun 1997 dan kerjasama ini akan diperkukuhkan melalui 
kerjasama strategik pelaksanaan program-program baru yang berimpak tinggi. 
 
Dipihak CIMB, sesi perbincangan ini turut dihadiri oleh Datuk Hamidah Naziadin, Group Chief 
People Officer, Tunku Zainul Hashim, Managing Director and Co-Head Client Coverage -
Group Wholesale Banking dan Encik Rosman Nordin, Managing Director and Client Coverage 
- Government Relations Group Wholesale Banking.  
 
Wakil UUM yang turut hadir bersama dalam sesi kunjungan hormat ini adalah Dekan SEFB, 
Pengarah BSD, Penasihat Undang-Undang dan Pengarah Unit Akreditasi AACSB UUM COB.

